
Les finances de Philippe le Bon, duc de Bourgogne de la Maison de
Valois (2)

Monétarisme vu par les lettres

Takemi KANAO

Abstract

Voici la premiére édition de deux manuscrits inédits et sa version japonaise accompagnée
par un commentaire; ils sont conservés aux Archives Départementales de la Cote-d’Or a Dijon
et cotés B11210..Ce sont deux lettres rédigées par les membres de la Chambre des Comptes
de Dijon concernant le marché monétaire aux derniers mois de 1420. Ils rapportaient que le
prix de I'argent surpassait le prix officiel, 26 francs le marc, et s’approchait de 32 francs et que
la demande de plusieurs maitres particuliers de monnaie pour en acheter €tait anormalement
forte. En été 1420, Philippe le Bon, duc de Bourgogne, ordonna la fabrication de monnaie de
80 mille marcs d’argent dont une grande partie serait affectée a 'acquittement de la rancon de
Guillaume de Vienne en otage, conseiller fidéle 4 son pére défunt, feu duc Jean sans Peur.

Et encore la lettre annonce que deux ateliers monétaires essayerent avec ardeur a Troyes
mais avec répugnance 4 Dijon a fabriquer un denier noir dont Ialoi était 2 grains et demi, et
échouerent également a le forger. L’équipe dijonnais craignit que la fabrication d'une telle
mauvaise monnaie leur perdit la confiance du peuple et qu’elle nuisit a la gloire du duc

finalement.

Key Words: Bourgogne, Moyen Age, monnayage, monétarisme, prix d’argent.

[Feuille A recto] Treschier seigneur la cause principale pourquoy le marc d’argent a esté &

est si cher pour ce ---- /* que dieu pardoint a pluseurs personnes & villes lesquelz par le
contenu des lettres devoient bailler ---- / manieres qui n’ont pas fait maiz les ont livréz
les maistres pour les prouffiz qu'ilz en ----- / pourrent bien donner bon prix pour marc
d’argent & si faisoient service ainsdit personne & villes ---- / que monseigneur a fais en

Flandres & Artois depuis qu’il est arrivé a Troyes & pluseurs seigneurs comme vous savez

que -—- / grans seigneurs es pays depar deca & a pluseurs villes vous devez savoir qu’ilz se
sont tellement acointiéz desdit maistres que yceulz maistres ont prins la charge de faire
leurs ouvraige maiz ilz sceuent bien content. Car de cent mars d’argent qui deussent valoir
de ce pie mil escus & mieulx ilz n’en doivent mie 600 frans & par ainsi lesdiz maistres puent
bien donner 31 frans demi ou plus pour marc d’argent sens perte ainsi que eulx mesmes
le nous ont conseillé & affermé en leurs conscience, combien qu’ilz dient qu’ilz amassent
plus cher que monseigneur se depourtast de faire telz deus & qu’ilz n’en eussent point de
charge ne de prouffit et s’ont contrains de faire I'ouvraige d’iceulz seigneurs & villes tant
pour les prouffiz qu’ilz y ont & qu’ilz n’y perdent riens comme pour d’oultre d’encourir
& d’estre en leur indignacion, & aussi que I’en y a aucune fois procedé par menassie &c.
et par ces causes I'ouvraige qu’ilz deurent faire pour notredict seigneurs en est retadé &
retarde & ne puvent lesdiz maistres faire tant dommaiges a quoy ilz sont tenuz. Et leur
semble que se notredit seigneur se departoit de faire mielz telz deus que ses monnoyes
s’en maintiendroient mieulx en toutes chouses, & si auroit I'en meilleur compte de marc
d’argent et a ceste cause mise, nous ont dit lesdiz maistres que la cherte desdit escus & dudit
marc d’argent procede. Pourveu aussi qu’il eust aucune bonne provision & rapport sur si
grant nombre de changeurs qui sont partout les marcher de par deca, nous vous escripsons
ces chouses a part pour les monstre a monseigneur a monseigneur son chancelier & ailleurs

ou vous venez que besoing & expediant sera ety prevenir.

[Feuille A verso] Et doubtons fort que qu’il ne mectra provision ou pris du mars d’argent & aussi
ou pris des escus d’or que lesdiz maistres ne desemparent du tout lesdites monnoies pour
occasion de la grant chierte & qu’il ne pevent trouver ne finer billon fors des marchans
alemans dont les aucuns desdiz marchans ont esté prins & detenus nagaire avec leur billon
qu’il apportoient es monnoies de monseigneur par les officiers du prince d’Orenges &
en la ville de Salins pour la quelle cause nous les avons fait adjoing de main & en propore
personne par devant nous a rendre au procureur de notredit seigneur ou nous ferons le
mieulx que nous pourrons. Et si avons veues lettres escriptes depar ledit prince au bailli de
Dijon par lesquelles il menasse lesdiz marchans pour la provision qu’ilz ont quise en justice
devers ma dame la duchesse & la quelle leur a esté octroyé pour lesquelles menasses qui

sont venues a la notesse desdiz marchans; yceulx marchans dient que ne frequantent ne



oseroient scecompler lesdiz monnoies ne les pays de mondit seigneur. Et pour occasion de
telles chouses, est en aventure que tout ne vienne a grant confusion, tout au dommaige de
notredit seigneur, destruccion de ses monnoies & de son pays & subgez. Item encore depuis
ou content de ce que dit est venoit ung marchant de Nuremberg appellé Chambaut qui
apportoit bien pour 4000 frans de billon esdictes monnoies mais les gens dudit prince le
sont alé querir sur les champs & maugre lui I'ont fait venir par joingne ou il comment qu’il
ait payé, vueille ou non, le paiage & par ainsi tous marchans nous fuiront. Dieu y mecte

remede.

[feuille B] Tres chers seigneur, nous nous recommandons a vous et vous plaise savoir que
nous avons veues voz lettres que escriptes nous avez touchant le fait des monnoies de
monseigneur et des grandes charges que I’en donne aux maistres desdictes monnoyes
& a ceulz qui s’en meslent; lesquelles charges vous estresez avoir esté rapportées au roy
d’Engleterre & aux gouverneur & officiers du roy notresiegneur.

Et premiers que lesdictes monnoyes dont I'essay a esté fait a anciente ont esté trouvées
feibles de poix & d’aloy & en especial d’aloy de deux grains & demi. Item qu’elle ne sont
point forgi€ez monnoyéez ne blanchées ainsi qu’elles deussent estre. Item que les maistres
donnent presentement & ont donné de pieca pour marc d’argent 30 frans demi & le roy
n’en donne en toutes ses monnoies que 26 frans. Item se monseigneur n’en donne que
26 frans & les maistres 30 frans demi, il fault qu’il y ait mauvaistie ou qu’ilz se destruisent
evidemment. Item que ceulz depardela sont bien acertennéz que lesdiz maistres donnent
dudit marc d’argent 30 frans demi pour ce que I'un d’iceulx maistres en a autant donné a
Francois dela Gremoise, maistre de la monnoie de Troyes, de 300 mars qu’il en a delivré; &
que ainsi I'a rapporté & affermé ledict Francoiz en la chambre de comptes du roy a Paris.
Item que I'un desdiz maistres a rescript a pluseurs marchans de Troyes & d’autres par ses
lettres que de tout le billon qu’ilz lui poufroient finer & delivrer il leur bailleroit 30 frans
demi; lesquelles lettres les gardes desdictes monnoies de Troyes & d’autres ont recouvrées
desdicts marchans & ycelle ont envoyéz a messeigneurs des comptes a Paris; lesquelz
cognoissent en ce la destrucion des monnoies du roy ont envoyé lesdicte lettres au roy
d’Angleterre au siege devant Melun pour y advisier & y mectre provision.

Et nous escrisons que sur ce ayans bon adviz au bien de notredit seigneur de ses dictes

monnoyes & de tous ceulz a cuy ce puet toucher et s’il y fault point de provision par mande
de notredit seigneur, ou autrement le vous faisons savoir pour le nous faire avoir desquelles
chouses nous avons esté melés merveillement, car nous faisons faire chacun jour bonne
diligence sur la visitacion desdit monnoyes.

Et pour sur ce savoir plus avant la verite, nous avons mandé & fait venir ce jour d’ui
en la chambre des comptes de notredit seineur a Dijon tous les maistres particuliers gardes
essayeurs tailleurs blanchisseur & les prevostz des ouvriers & monnoyers de toutes les
monnoies de notredit seigeneur; & a yceulz en Ja dicte chambre leur avons remonstré tous
les articles dessusdiz et apres ce ont requis faire reponse en la maniere qui s’ensuit;

premiers que a ce que ladicte monnoie de monseigneur dont I'essay a esté fait a
anciente a esté feible de poix & d’aloy en espacial d’aloy de 2 grains demi; les dessus diz
n’en puent riens croire & n’en y a nesnulz d’eulx qui ne s’en excuse en espacial les maistres
gardes & esssayeurs; et que saulve dieuz la grace de tout, il n’en est reveti; & que s’il y a
poins default ou mauvaistie, ce qu’ilz ne puent croire ne procede par oultre les essayeurs,
qu’ilz vuelent perdre corp & chavances, se tous les essays qu’ilz ont faiz ne sont bons & bien
revenans d’eulx deans tous leurs remedes & mieulx; et que ce n’est que enuye que 'en a
sur notredit seigneur & sesdictes monnoyers; & n’avons peu savoir dont vient & procede la
monnoie que 'en dit avoir essayé audit autres & avons entencion que a leur monnoies d’en
savoir & mqueter6 la verite, & dont il procede, se elle n’est si bien faite de rondeur de largeur
de poix & bien blanchée & freppée en coings; nous n’avons autre debat chacun jour aux
ouvriers & monoyeurs; & vous savez assez comment I'en chevit d’eulx, car ung neant & qui
ne leur souffre faire a leurs plaisirs, il cesse tout, et qu’il n’eust si necesserement a faire
d’eulx comme 1’en a, I’en y pourveust bien; toutesfoiz ilz nous ont promiz qu’ilz
s’amendront tres bien doresenavant; aussi vous savez les assaulz des mortalitez qu’ilz ont
euz a Cusery a Chalon a Saint Laurent a Auxonne & en cest ville, a convenuz que pluseurs
d’eulz se soient absentéz desdit lieux & maintenant retournés, & les fault traicter
doubtement le mieulx que I'en puet.

Item que a ce que les maistres desdits monnoies de monseigneur donnent 31 frans
demi’ pour marc d’argent & que le roy ne monseigneur n’en donnent que 26 frans, yceulz
maistres le confessent assez, disans que la plus grant partie du billon qui leur convient

journelment acheter des marchans d’Alemaigne & autres estranges pays, ilz I'achetent

a escus d’or ou autres monnoie d’or ala valeur, autrement ilz n’en auroient point; & si
donnent pour marc d’argent six escus d’or & 1 tiers; et alevyerement du pie des monnoies
qui est a present, I’escu d’or ne leur costoit que 3 frans 9 gros & 4 frans; ainsi ne perdoient
riens maiz gaignoient assez; et depuis le mois d’aoust darniers passé, pour le tres grant
multitude de changeurs qui sont a present en toutes les marches de pardeca, lesdit escuz
sont encheriz & venuz a o frans, 5 frans 2 gros, 5 frans 1 gros, & maintenant a 5 frans demi
qui est la croie que ledit mars d’argent leur coste 31 frans demi & 32 frans ou 33 frans; & en
ce cognoissent bien lesdiz maistres leurs tres grant pertes maiz ilz la pourtent paciemment
tout pour parfaire I'ouvraige de notredit seigeur dont ilz sont obligié de faire de cy a la
chandeleur comme soabz & en esperance que notredit seigneur leur face sur ce aucune
recompensacion de deus ou autrement; et n’y a autre mauvaistie d’autre part, ilz n’ont pas
tousjours perduz et si ont aucune foiz marc d’argent pour mains et respondent a ce que
le roy n’en donne en ses monnoies que 26 frans, ceste raison qui est de 26 frans telle que
es monnoie de Paris de Troyes de Chalon de autres & devendis; tout le billon que 'en y
apporte n’est acheté que a mbnnoye telle que I'en y forg; & n’y fault nulz escus ne autre
monnoie d’or. Et se ainsi se peust faire es dictes monnoies de monseigneur, marc d’argent
ne costast mie 25 frans & au plus hault 26 frans; & fussent les maistres comptés de leur
bressaige, & leur desplait de ce qui le leur convient acheter a escuz.

Et pour pourveu a cest article, il ne fauldroit pas qu'il eust pardeca si grant multitude
de changeurs qu’il y a car chacun vuelt estre; et sur ce aurons advisés certaine provisions &
instruccions a ce neccessaire mises sus par I'advis desdit maistres & autres notables gens a ce
congnoissance, que bien brief vous seront envoyéz pour les monstrer a notredit seigneur &
a son conseil pour en ordonner a son bon plaisir.

Quant a Francois de la Gremoise qui de son bien a rapporté depar dela que I'un desdits
maistres [a la seconde feuille cousue] lui avoit donné par deca pour marc d’argent 30 frans
demi, nous avons volu savoir que estoit cellui d’eulx, adoncques Jehan Martin & Perrin de
Ramnedelle a ce pris ont repponduz que costoient ilz; et que ledit Francois avoit traictié &
promis feablement audit Jehan Martin que il lui delivroit certaine quantite de mars d’argent
pour faire I'ouvraige de monseigneur de Saint George en la monnoie de Saint Laurent le
marc pour ledit prix de 30 frans demi; autrement ilz dient qu’ilz ne savoient de quoy ouvrer,

& ne faisoient riens en ladicte monnoie pour deffaire de billon, ne ne povoient faire d’escus

pour en acheter qu’il ne fust a grant meschief; & ledit Francois qui feablement avoit cedit
traictie fait avec ledit Jehan Martin, se fust bien s’il lui eust pleu de point d’en faire rapport
par dela; notredit seigneur & monseigneur de Saint George en sont bien tenuz a lui; et
encore nous a rapporté, avons telle verité que ledit Francois par ses facteurs lui fit presenter
ledit billon pour 31 frans le marc que le reffusa plainnement.

Item que aux diz maistres qu’ilz ont escripz a pluseurs marchans de Troyes & d’autres
par leurs lettres que de tout le billon qu'ils pourront finer ilz leurs bailleront 30 frans demi
pour marc &c., tous lesdit maistres excepte lesdicts Jehan Martin & de Ramnedelle nous ont
afferméz qu’ilz ne sceuent que cest; maiz yceulz Jehan Martin & Perrin nous ont’ confessé
qu’ilz I'avoient escript a aucuns marchans leurs cognoisse & amis affin qu’ilz peussent
du billon pour avancer I'ouvraige dudit monseigneur de Saint George; & dient les autres
maistres qu’il est bien vray qu’ilz en donnent 30 frans demi comme dessus est touch€; aussi
ilz advisent la fin de leur ferme qui est briefié et voudroient ja estre tous deschargiéz &
desobligiéz.

Et que a messeigneurs des comptes a Paris qui ont envoyé lesdiz lettres au roy
d’Angleterre au siege devant Melun, nous tenons que quant monseigneur lui aura fait
remonstrer ses affaires avecques les chouses dessus dictes, et ses dictes monnoies sont aussi
bonne & bien forgées que quelx excepte autres monnoie, il en devra estre content & tous
autres qui ayment ses fais.

Car en verite nous faisons entretenir les monnoies de mondit seigneur du mieulx que
'en puet, & vous certiffions que I'en la fait mieulx que oncques maiz; nous avons oy parler
maistre Reubin Gauthier, treschier seigneur, qui nagaire est passé par ceste ville & vient,
comm’il nous a dit, de viseter les monnoies de Troyes d’autre devers & de Mascon, maiz il
dit que audit Troyes I’en y fait & forgé la plus layde monnoie qu'’il vit oncques toute cornue'’
mal forgée mal monnoyée & blanchie, elle est assez bien revenant de poix & d’aloy; dit
oultre qu’il n’y a peu mectre remede pour les ouvriers & monnoyeurs qui sont si fiers &
orgueilleux, car qui leur use d’aucune maligneuse icelles ou qui fait desplaisir a aucuns
d’eulz, ilz delaissent tout; quant a celle d’autre & devers, ledit maistre Robin en fait assez
bon rapport; quant a Mascon comme de celle de Troyes, & si dit que le maistre donne
pour marc d’argent 31 frans demi autrefoiz 32 [frans], & procede des escus qui ainsi

sont encheriz & enchierent chacun jour; et aussi nous avons examinéz deux marchans

d’Alemagne qui ont deposé que ledit maistre de la monnoie de Mascon leur donne pour
marc d’argent six escuz & 1 tiers pour chacun escu 5 frans 1 tiers.

Finablement nous avons ordonnéz bien expressement a tous lesdits maistres gardes
essayeurs tailleurs blanchisseurs & auxdiz prevostz des ouvriers & monnoyers, que
doresenavant ilz facent tout que notredit seigneur ait honneur en ses dicte monnoies & que
'en n’ait cause de parler sur ycelles; & qu’ilz la forgent & la facent des poix & d’aloy rende
bien blanchie & bien taillée comm’il appert tellement que chacun en doye estre contens; et
en oultre leur avons a tous faiz faire expres serment sur Sains Evengilles de Dieu que ainsi
le feront. Si pourrez ces chouses remonstrer a notredit seigneur a messeigneurs en chambre
pour y avoir adviz & en ordonner a son bon plaisir. Treschiers seigneur notreseigneur etc.
Escript a Dijon en la chambre desdit comptes le 10° jour de decembre 1420.

Les gens des comptes de monseigneur le duc de Bourgogne &
Jehan de Noident tresorier dudit seigneur tous votres.

A notre treschiers seigneur Jehan Chousat conseiller de monseigneur de Bourgogne

